
Введение. Харчовая бяспека – гэта забяспечаная адпаведнымі 

рэсурсамі і гарантыямі здольнасць той ці іншай супольнасці незалежна 
ад знешніх ці ўнутраных умоў задавальняць патрэбы насельніцтва ў 
асноўных прадуктах харчавання ў аб’ёмах і якасці, якія будуць 
дастатковымі для фізічнага і сацыяльнага развіцця асобы, паляпшэння 
здароўя і пашыранага ўзнаўлення насельніцтва [25]. 

Харчовая бяспека адначасова забяспечваецца на глабальным, 
міждзяржаўным, нацыянальным (дзяржаўным) і сямейным узроўнях. 

Асноўная частка. Для забеспячэння харчовай бяспекі ў агульным 
кантэксце забеспячэння бяспекі жыццядзейнасці існуе цэлы шэраг 
мерапрыемстваў [25]. 

У галіне вытворчасці сельскагаспадарчай прадукцыі, сыравіны і 
харчавання высілкі канцэнтруюцца на наступных накірунках: 

– захаванне і павелічэнне глебавай урадлівасці шляхам штогадовага 
назапашвання і прымянення нарматыўнай колькасці мінеральных і 
арганічных угнаенняў [6, 16, 21, 22, 26]; 

– прадухіленне дэградацыі сельскагаспадарчых земляў; 
– паглыбленне спецыялізацыі прадпрыемстваў з улікам глебава-

кліматычных і эканамічных умоў гаспадарання; 
– інавацыйнае развіццё і комплексная мадэрнізацыя матэрыяльна-

тэхнічнай базы АПК; 
– укараненне рэсурсазберагальных тэхналогій [7–15, 17]; 
– аптымізацыя выкарыстання дзяржаўнай падтрымкі і рэгулявання; 
– павелічэнне зацікаўленасці ў выніках сваёй працы; 
– удасканаленне падрыхтоўкі кадраў для АПК і г. д. [1]. 
У галіне павелічэння эканамічнай даступнасці прадуктаў 

харчавання асаблівую ўвагу трэба скіраваць на: 
– забеспячэнне росту заробку, які павінен быць залежным ад 

прадукцыйнасці працы; 

– распрацоўку істотных механізмаў матывацыі і стымулявання 
працоўнай дзейнасці; 

– арганізацыю сістэмы ўнутранай харчовай дапамогі насельніцтву; 
– прыярытэтную падтрымку найбольш залежных груп 

насельніцтва; 
– арганізацыю здаровага харчавання для цяжарных і кормячых 

жанчын, дзяцей, інвалідаў і г. д. 
У галіне рэгулявання нацыянальнай харчовай бяспекі патрэбна 

забяспечыць: 
– распрацаванне і ўкараненне механізмаў і інструментаў 

рэгулявання збалансаванасці ўнутранага харчовага рынку; 
– фарміраванне і выкарыстанне рэзерваў сельскагаспадарчай 

прадукцыі, сыравіны і харчавання; 
– правядзенне інтэрвенцыйных закупак і прадаж; 
– прымяненне біржавых метадаў фарміравання цэнаў; 
– забеспячэнне ўдзелу айчынных вытворцаў у дзяржаўных 

закупках сельскагаспадарчай прадукцыі, сыравіны і харчавання; 
– арганізацыю кантролю за якасцю і бяспекай прадукцыі на ўсіх 

этапах яе вытворчасці і г. д. 
У галіне павелічэння канкурэнтаздольнасці вытворчасці і збыту 

неабходна: 
– укараненне інавацыйных тэхналогій вытворчасці і перапрацоўкі 

прадукцыі [7–15, 17, 20]; 
– стварэнне новых айчынных сартоў і гібрыдаў, якія адаптаваны да 

глебава-кліматычных умоў Беларусі [11, 12, 18, 19, 23]; 
– стварэнне высокага генетычнага патэнцыялу парод і груп 

сельскагаспадарчых жывёл; 
– забеспячэнне якасці і бяспекі прадукцыі з захаваннем 

ветэрынарнага, фітасанітарнага і санітарна-гігіенічнага рэжымаў; 
– стымуляванне вытворчасці якасных прадуктаў харавання; 
– стварэнне прававых умоў для прыцягнення ў эканоміку краіны 

інавацыйных тэхналогій і інвестыцый [2–4, 24]; 
– падрыхтоўка высокакваліфікаваных кадраў [1]. 
У галіне кааперацыі і інтэграцыі прадугледжваецца: 
– развіццё галіновой і міжгаліновай кааперацыі па вытворчасці, 

захаванні і рэалізацыі прадукцыі на аснове выкарыстання інавацый; 
– стварэнне інтэграваных харчовых сістэм, якія былі б арыентаваны 

на вытворчасць харчавання высокай якасці і г. д. 
У галіне развіцця навукова-інавацыйнага патэнцыялу неабходна: 

– прыярытэтнае развіццё навуковых даследаванняў у АПК [5]; 
– развіццё інавацыйных тэхналогій [7–17]; 
– стварэнне інавацыйнай і канкурэнтаздольнай эканомікі АПК; 
– павелічэнне эфектыўнасці выкарыстання навукова-тэхнічнага і 

інавацыйнага патэнцыялу, вытворчай і сацыяльнай інфраструктуры; 
– паляпшэнне інавацыйна-інвестыцыйнга клімату. 
Заключэнне. Рэалізацыя комплексу прапанаваных мерапрыемстваў 

дазволіць на перспектыву забяспечыць харчовую бяспеку Рэспублікі 
Беларусь, што, у свою чаргу, будзе спрыяць агульнай бяспецы 
жыццядзейнасці нашай краіны. 

Аннотация. Предложены основные мероприятия по обеспечению 
продовольственной безопасности в контексте обеспечения безопасно-
сти жизнедеятельности Республики Беларусь. 

